“Аҕа” диэн кимий ?”
  “Аҕа” диэн кимий – 
Ааттыын Аҕа баһылык,
[image: ]Булааччы – талааччы,
Үлэни кыайааччы,
Киэҥ көҕүс, дурда – хахха.
  Аҕа хайдах киһиний -
Аҕыйах саҥалаах,
Муударай көрүүлээх,
Оҕотугар сымнаҕас,
Кэргэнигэр эйэҕэс.
  Аҕа диэн – тирэх
Аҕа диэн - өйөбүл
Аҕа диэн - доҕор – атас
Дьиэ кэргэн төһүү күүһэ!














“Сайын”
Кэҕэлиирэ көтөрбүт
Куккууктуура иһиллэр,
Сөрүүн сииги иҥэринэн
Сыһыы ото суугунуур.
          Илгэ сайын салалынна,
          Самаан сайын саҕаланна!
Түһүлгэҕэ дьуохардаан
Тоҕуоруста дьон – аймах,
Көөнньөр сыттаах кымыһы
Көтөхтүлэр уруйдаан.
          Илгэ сайын салалынна,
          Самаан сайын саҕаланна!
Үрүмэччилии дайаннар
Үмүөрүстэ оҕо – аймах,
Көрдөөх күлүү - үөрүү
Күөх сирэмҥэ дуорайда.
          Илгэ сайын салалынна,
          Самаан сайын саҕаланна!

“Биһиги иитээччибит”
Идэтигэр эппиэттээх
Идиэйэлээх эгэлгэ
Истиҥ - кэрэ санаалаах
Иитээччибит биһиэнэ.

Оҕолордуун сиэттиһэн
Оонньуу - көрү тэрийдэ,
[image: ]Ырыа - хоһоон үөрэтэн
Ыллаан – туойан бардылар.

Иитээччини истэннэр
Сыыппараны ааҕаллар,
Дорҕооннору хатылаан
Дьарыктанан бардылар.

“Үрүйэчээн” детсакка
Үмүөрүһэн киирдилэр -
Үгүс элбэх кырачаан
Үчүгэйкээн оҕолор.

